
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada turizm xizmatlar bozorida raqobatbardoshlikni oshirishning nazariy-metodologik asoslari 
va amaliy omillari tahlil qilingan. Tadqiqotda raqobatbardoshlik tushunchasining mazmuni turizm sohasi xususiyatlaridan 
kelib chiqqan holda aniqlashtirilib, xizmatlar sifati, narx siyosati, innovatsion faoliyat, raqamli texnologiyalardan foydalan-
ish hamda brend imiji kabi asosiy omillarning ta’siri kompleks o‘rganilgan.

Kalit so‘zlar: turizm xizmatlar bozori, turistik oqim, raqobatbardoshlik, innovatsion texnologiyalar, kadrlar salohiyati, iqti-
sodiy samaradorlik, turistik korxonalar, narx siyosati, mijozlar qoniqishi, xizmatlar sifati.

Аннотация. В данной статье проанализированы теоретико-методологические основы и практические факторы 
повышения конкурентоспособности на рынке туристических услуг. В исследовании уточнено содержание понятия 
конкурентоспособности с учётом особенностей туристической отрасли, а также комплексно изучено влияние 
таких ключевых факторов, как качество услуг, ценовая политика, инновационная деятельность, использование 
цифровых технологий и имидж бренда.

Ключевые слова: рынок туристических услуг, туристический поток, конкурентоспособность, инновационные 
технологии, кадровый потенциал, экономическая эффективность, туристические предприятия, ценовая политика, 
удовлетворённость клиентов, качество услуг.

Annotation. This article analyzes the theoretical and methodological foundations as well as practical factors for increas-
ing competitiveness in the tourism services market. The study clarifies the essence of the concept of competitiveness 
based on the specific features of the tourism sector and comprehensively examines the impact of key factors such as 
service quality, pricing policy, innovative activity, the use of digital technologies, and brand image.

Keywords: tourism services market, tourist flow, competitiveness, innovative technologies, human resource potential, 
economic efficiency, tourism enterprises, pricing policy, customer satisfaction, service quality.

K I R I S H
Jahon iqtisodiyotida xizmatlar sohasining ulushi ortib borayotgan sharoitda turizm tarmog‘i strategik 

ahamiyatga ega bo‘lgan dinamik sektor sifatida namoyon bo‘lmoqda. Ayniqsa, globallashuv jarayonlarining 
chuqurlashuvi, xalqaro turistik oqimlarning erkinlashuvi va bozorda ishtirokchilar sonining ortishi turizm 
xizmatlar bozorida raqobat muhitini keskin kuchaytirmoqda. Bunday sharoitda turistik korxonalar va hududlar 
faqat mavjud resurslar bilan emas, balki o‘z raqobatbardoshligini tizimli ravishda oshirish orqali barqaror 
pozitsiyani saqlab qolishi mumkin.

Turizm xizmatlar bozorida raqobatbardoshlikni shakllantiruvchi omillarning yetarli darajada 
tizimlashtirilmaganligi hamda ularni baholash va boshqarishning samarali metodik yondashuvlari to‘liq ishlab 
chiqilmaganligi ushbu tadqiqotning dolzarbligidan dalolat beradi. Amalda ko‘plab turistik subyektlarda xizmatlar 
sifati, innovatsion faoliyat, marketing strategiyalari va raqamli texnologiyalardan foydalanish darajasi o‘rtasida 
mutanosiblik ta’minlanmagan, bu esa ularning bozordagi raqobat ustunligini cheklab qo‘ymoqda.

Shu bilan birga, zamonaviy raqamli iqtisodiyot sharoitida turizm xizmatlar bozori transformatsiyaga uchrab, 
iste’molchilarning talab va afzalliklari tez o‘zgarmoqda. Bu holat raqobatbardoshlikni ta’minlashda an’anaviy 
yondashuvlar samaradorligining pasayishiga olib kelib, yangi, innovatsion va kompleks yondashuvlarni 
ishlab chiqishni taqozo etmoqda. Xususan, xizmatlar diversifikatsiyasi, brendlashtirish, mijozga yo‘naltirilgan 
boshqaruv hamda raqamlashtirish jarayonlarini integratsiyalash raqobatbardoshlikni oshirishning muhim 
shartlaridan biriga aylanib bormoqda.

M A V Z U G A  O I D  A D A B I Y O T L A R  S H A R H I
Turizm xizmatlar bozorida raqobatbardoshlikni oshirish masalalari xorijiy va mahalliy olimlar tomonidan 

kompleks tarzda o‘rganilgan. Jumladan, Michael E. Porter raqobatbardoshlikni strategik ustunlik sifatida talqin 
qilib, uni shakllantirishda qiymat zanjiri hamda tarmoqdagi raqobat kuchlarining ta’sirini asoslab beradi.

Turizm sohasida ixtisoslashgan tadqiqotchilar J. R. Brent Ritchie va Geoffrey Ian Crouch tomonidan ishlab 
chiqilgan modelda esa turistik hudud raqobatbardoshligi tabiiy resurslar, infratuzilma, boshqaruv va marketing 
omillari integratsiyasi asosida shakllanishi ta’minlanadi.

Shuningdek, Larry Dwyer va Chulwon Kim raqobatbardoshlikni baholashda narx, sifat va innovatsiyalarning 
o‘zaro bog‘liqligini ilmiy jihatdan asoslab bergan. Xalqaro darajada UN Tourism tomonidan ishlab chiqilgan 
yondashuvlarda barqarorlik, raqamlashtirish va innovatsion turizm raqobatbardoshlikning asosiy drayverlari 
sifatida qaraladi.

Mahalliy olimlar tadqiqotlarida esa turizmni rivojlantirishning hududiy xususiyatlari va institutsional 
mexanizmlari alohida o‘rin tutadi. Xususan, A. Soliyev ishlarida hududiy iqtisodiy rivojlanish va resurslardan 
samarali foydalanish masalalari yoritilgan bo‘lsa, B. Tursunov tomonidan turizm xizmatlar bozorini rivojlantirish 
va uning raqobatbardoshligini oshirish omillari tahlil qilingan.

T A D Q I Q O T  M E T O D O L O G I YA S I
Ushbu tadqiqotda iqtisodiy-ijtimoiy va geografik tahlil, tizimli hamda qiyosiy tahlil usullari, shuningdek 

empirik tadqiqot usuli sifatida so‘rovnoma (anketa) usuli qo‘llanildi.

T A H L I L  V A  N A T I J A L A R
Turizm xizmatlar bozorida raqobatbardoshlikni oshirish ko‘p omilli va tizimli jarayon bo‘lib, u iqtisodiy, 

institutsional va innovatsion omillarning o‘zaro ta’siri natijasida shakllanadi. Mazkur jarayonni ilmiy jihatdan 
tadqiq etish raqobatbardoshlikni ta’minlovchi omillarni kompleks yondashuv asosida guruhlash va baholashni 
talab etadi.

Avvalo, xizmatlar sifati turizm sohasida raqobatbardoshlikning bazaviy omili hisoblanadi. U turistlarning 
qoniqish darajasi, qayta tashrif ehtimoli va xizmatlarga bo‘lgan ishonchni belgilaydi. Sifatning yuqori darajasi 
turistik mahsulotning qiymatini oshirib, bozorda ustunlikka erishish imkonini beradi. Shu nuqtayi nazardan, 
xizmatlar sifati iste’molchi kutishi va amaldagi xizmat natijasi o‘rtasidagi farq orqali baholanadi.

Iqtisodiy omil sifatida narx siyosati raqobatbardoshlikni ta’minlashda muhim ahamiyat kasb etadi. Narx 
va sifat o‘rtasidagi mutanosiblik (value for money) turistik xizmatlarga bo‘lgan talabni shakllantiradi hamda 
bozordagi pozitsiyani belgilaydi. Optimal narx strategiyasini qo‘llash orqali turistik subyektlar o‘z bozor ulushini 
kengaytirishi mumkin.

Zamonaviy sharoitda raqamli texnologiyalar turizm sohasida raqobat ustunligini shakllantiruvchi muhim 
drayverga aylanmoqda. Onlayn bronlash tizimlari, mobil ilovalar va raqamli marketing instrumentlari xizmatlar 
ko‘rsatish samaradorligini oshirib, axborot asimmetriyasini kamaytiradi hamda tranzaksion xarajatlarni 
qisqartiradi. Natijada turistik xizmatlar bozorida tezkorlik va shaffoflik ta’minlanadi.

Infratuzilmaning rivojlanganligi ham raqobatbardoshlikni ta’minlashda hal qiluvchi ahamiyatga ega. 
Transport, joylashtirish va kommunikatsiya tarmoqlarining sifatli tashkil etilishi turistik tajribaning umumiy 
darajasini belgilaydi va hududning investitsion jozibadorligini oshiradi.

Marketing va brendlashtirish omillari esa turistik xizmatlarga bo‘lgan talabni shakllantirish hamda bozorda 
barqaror pozitsiyani ta’minlashga xizmat qiladi. Samarali marketing strategiyalari va kuchli brend imiji turistik 
mahsulotlarning raqobat ustunligini mustahkamlaydi hamda iste’molchilar xulq-atvoriga ijobiy ta’sir ko‘rsatadi.

Shu bilan birga, innovatsiyalar va xizmatlar diversifikatsiyasi turizm xizmatlar bozorida dinamik raqobat 
ustunligini ta’minlaydi. Yangi turistik mahsulotlar va xizmat turlarini joriy etish orqali bozor segmentlari kengayib, 
qo‘shimcha qiymat yaratiladi.

Yuqorida keltirilgan omillarni umumlashtirgan holda, turizm xizmatlar bozorida raqobatbardoshlik quyidagi 
funksional bog‘liqlik orqali ifodalanishi mumkin:

CI=F(Q,P,D,I,M,In)
Bu yerda:
Q-xizmatlar sifati, 
P-narx siyosati, 
D-raqamlashtirish darajasi, 
I-infratuzilma rivojlanganligi, 
M-marketing samaradorligi, 

In-innovatsion darajasi. 

1-jadval
Turizm xizmatlar bozorida raqobatbardoshlik omillari va indikatorlari

Omil Ilmiy ta’rif Indikatorlar tizimi O‘lchash usuli

Xizmatlar sifati (Q)

Iste’molchi qiymati nazariyasiga 
ko‘ra xizmat natijasi va 

kutilish o‘rtasidagi farq orqali 
baholanadi

Qoniqish indeksi; xizmat 
tezkorligi; servis standartiga 

muvofiqlik; qayta tashrif 
koeffitsiyenti

Likert shkalasi 
(1–5); SERVQUAL 
modeli; indekslash

Narx siyosati (P)
Talab va taklif muvozanatiga 

asoslangan iqtisodiy kategoriya; 
“value for money” konsepsiyasi

Qoniqish indeksi; xizmat 
tezkorligi; servis standartiga 

muvofiqlik; qayta tashrif 
koeffitsiyenti

Indekslash; 
koeffitsiyent tahlili; 

elasticity hisob

Raqamlashtirish (D)
Raqamli iqtisodiyot nazariyasiga 
asosan axborot assimetriyasini 

kamaytiradi

Mehmonxona joylari; transport 
kirish imkoniyati; logistika sifati; 

kommunikatsiya qamrovi

% hisobida; indeks 
(Digital Index); KPI 

tahlili

Infratuzilma (I)
Hududiy iqtisodiyot 

nazariyasigna ko‘ra xizmatlar 
bazasini shakllantiradi

Bozor ulushi; brend tanilishi; 
reklama ROI; onlayn faollik

Statistik tahlil; 
infratuzilma indeksi

Marketing va 
brending (M)

Brend kapital nazariyasi 
va iste’molchi xulq-atvori 

konsepsiyasi

Bozor ulushi; brend tanilishi; 
reklama ROI; onlayn faollik

KPI, ROI hisoblash; 
kontent tahlil

Innovatsiya (In)
Innovatsion rivojlanish 

nazariyasi (Schumpeter) 
asosida

Yangi xizmatlar ulushi; 
innovatsion loyihalar; investitsiya 

hajmi; startaplar soni

KPI, ROI hisoblash; 
kontent tahlil

Institutsional muhit 
(Ins)

Davlat siyosati va huquqiy baza 
ta’siri

Soliq imtiyozlari; litsenziyalash 
osonligi; davlat qo‘llab-quvvatlovi

Indekslash (Doing 
Business)

Kadrlar salohiyati (N)
Inson kapitali nazariyasiga 
asosan xizmat sifatiga ta’sir 

ko‘rsatadi

Malakali kadrlar ulushi; ta’lim 
darajasi; treninglar soni % va reyting

Ekologik barqarorlik 
(Ye) Barqaror turizm konsepsiyasi Ekologik yuklama; resurs 

tejamkorligi; “yashil” sertifikatlar
Indeks va 

standartlar (ISO)

Turizm xizmatlar bozorida raqobatbardoshlikni oshirish ko‘p omilli va murakkab ijtimoiy-iqtisodiy jarayon 
bo‘lib, uni samarali baholash har bir omilni aniq indikatorlar orqali operatsionallashtirishni talab etadi. Shu 
nuqtayi nazardan, raqobatbardoshlikni shakllantiruvchi omillar xizmatlar sifati, narx siyosati, raqamlashtirish 
darajasi, infratuzilma rivojlanganligi, marketing va brendlashtirish, innovatsiya va diversifikatsiya, institutsional 
muhit, kadrlar salohiyati hamda ekologik barqarorlik kabi o‘zaro bog‘liq elementlardan tashkil topadi.

Avvalo, xizmatlar sifati turizm sohasida raqobatbardoshlikning asosiy drayveri hisoblanib, u turistlarning 
qoniqish darajasi, xizmat ko‘rsatish tezkorligi, servis ishonchliligi va qayta tashrif ehtimoli orqali baholanadi. 
Mazkur ko‘rsatkichlar iste’molchi kutishi va real xizmat natijasi o‘rtasidagi muvofiqlikni ifodalaydi hamda turistik 
talabni barqaror shakllantirishda hal qiluvchi ahamiyatga ega.

Narx siyosati esa turizm xizmatlarining bozordagi jozibadorligini belgilaydigan iqtisodiy omil bo‘lib, u 
o‘rtacha narx darajasi, narx va sifat o‘rtasidagi mutanosiblik, talab sezgirligi hamda chegirma siyosatining 
samaradorligi orqali tavsiflanadi. Mazkur omil iste’molchilar qaror qabul qilish jarayoniga bevosita ta’sir 
ko‘rsatib, bozor ulushini kengaytirishda muhim rol o‘ynaydi.

Zamonaviy sharoitda raqamlashtirish darajasi turizm xizmatlar bozorida raqobat ustunligini shakllantiruvchi 
asosiy omillardan biriga aylanmoqda. Onlayn bronlash ulushi, raqamli kanallar orqali daromad, avtomatlashtirish 
tizimlaridan foydalanish va veb-platformalar faolligi kabi indikatorlar orqali baholanadigan mazkur omil xizmatlar 
ko‘rsatish jarayonida shaffoflik va tezkorlikni ta’minlaydi hamda tranzaksion xarajatlarni kamaytiradi.

Infratuzilmaning rivojlanganligi turizm xizmatlarining moddiy-texnik bazasini tashkil etib, joylashtirish 
obyektlari sig‘imi, transport kirish imkoniyati, logistika tizimi va kommunikatsiya tarmoqlari orqali ifodalanadi. 
Ushbu omil turistik tajribaning umumiy sifatiga va hududning investitsion jozibadorligiga bevosita ta’sir 
ko‘rsatadi.

Marketing va brendlashtirish omillari esa turistik xizmatlarga bo‘lgan talabni shakllantirish va rag‘batlantirishda 
muhim ahamiyat kasb etadi. Bozor ulushi, brend tanilishi, reklama kampaniyalarining samaradorligi hamda 
onlayn faollik darajasi mazkur omilning asosiy indikatorlari hisoblanadi va ular iste’molchilar xulq-atvoriga ta’sir 

ko‘rsatish orqali raqobat ustunligini ta’minlaydi.
Innovatsiya va diversifikatsiya omillari turizm xizmatlarini yangilash va yangi bozor segmentlarini 

shakllantirish imkonini beradi. Yangi xizmat turlari ulushi, innovatsion loyihalar soni va investitsiyalar hajmi kabi 
ko‘rsatkichlar mazkur omilning dinamik xususiyatini aks ettiradi.

Shu bilan birga, institutsional muhit turizm sohasida faoliyat yuritish uchun zarur bo‘lgan huquqiy va iqtisodiy 
shart-sharoitlarni belgilaydi. Litsenziyalash jarayonlarining soddaligi, soliq siyosati, davlat qo‘llab-quvvatlash 
mexanizmlari va qonunchilik barqarorligi ushbu omilning asosiy indikatorlari sifatida namoyon bo‘ladi.

Kadrlar salohiyati turizm xizmatlari sifatini ta’minlovchi muhim resurs bo‘lib, malakali xodimlar ulushi, ta’lim 
darajasi, trening dasturlari va mehnat unumdorligi orqali baholanadi. Ushbu omil inson kapitali nazariyasi 
asosida xizmatlar samaradorligiga bevosita ta’sir ko‘rsatadi.

Nihoyat, ekologik barqarorlik turizm sohasining uzoq muddatli rivojlanishini ta’minlovchi omil sifatida 
qaralib, resurslardan samarali foydalanish, chiqindilarni boshqarish, ekologik yuklama darajasi va “yashil” 
standartlarga rioya qilish orqali ifodalanadi.

X U L O S A  V A  T A K L I F L A R
Shunday qilib, turizm xizmatlar bozorida raqobatbardoshlikni baholashda mazkur omillar va ularni 

ifodalovchi indikatorlar tizimini kompleks tarzda qo‘llash ilmiy jihatdan asoslangan yondashuv bo‘lib, u 
raqobatbardoshlikni aniq baholash va samarali boshqarish imkonini beradi.

Tadqiqot natijalari shuni ko‘rsatadiki, turizm xizmatlar bozorida raqobatbardoshlikni oshirish ko‘p omilli 
va tizimli jarayon bo‘lib, u an’anaviy iqtisodiy omillar bilan cheklanmaydi. Xizmatlar sifati, narx siyosati 
va infratuzilma kabi bazaviy omillar bilan bir qatorda, raqamlashtirish darajasi, innovatsiyalar, marketing 
strategiyalari, inson kapitali va institutsional muhit ham hal qiluvchi ahamiyat kasb etadi. Ayniqsa, raqamli 
texnologiyalardan samarali foydalanish, xizmatlar sifatini oshirish va innovatsion yondashuvlarni joriy etish 
turizm xizmatlar bozorida barqaror raqobat ustunligini shakllantirishning asosiy sharti hisoblanadi. Shu bilan 
birga, mazkur omillarni alohida emas, balki o‘zaro integratsiyalashgan holda rivojlantirish raqobatbardoshlikni 
sezilarli darajada oshirish imkonini beradi.

Tadqiqot doirasida taklif etilgan omillar va indikatorlar tizimi turizm xizmatlar bozorida raqobatbardoshlikni 
kompleks baholash, uning darajasini aniqlash va samarali boshqarish uchun ilmiy asoslangan instrument 
sifatida xizmat qiladi. Ushbu yondashuv turizm sohasini rivojlantirishda strategik qarorlar qabul qilish, 
resurslardan samarali foydalanish va bozorda barqaror pozitsiyani ta’minlash imkonini yaratadi.

Shuningdek, tadqiqot natijalari turizm sohasida raqobatbardoshlikni oshirish uchun davlat va xususiy sektor 
o‘rtasidagi hamkorlikni kuchaytirish, raqamli transformatsiyani jadallashtirish, xizmatlar sifatini standartlashtirish 
hamda innovatsion loyihalarni qo‘llab-quvvatlash zarurligini ko‘rsatadi. Umuman olganda, turizm xizmatlar 
bozorida raqobatbardoshlikni ta’minlash kompleks va integratsiyalashgan boshqaruv yondashuvini talab etadi 
hamda bu jarayon sohaning barqaror va uzoq muddatli rivojlanishini ta’minlaydi.

